PRIMERA CARTA DEL APOSTOL
SAN PABLO A TIMOTEO

Pablo escribe a Timoteo

Nugo, dar Pablo, ér

jmandaderogui car tzi
Jesucristo. Xi ddajqui cam cargo
car Tzi Ta jitzi cja co cam Tzi Jmuju
Jesucristo. Guegue cam Tzi Taju
xpa menquija car Tzi Ttw, cja por
ra nguehca, xi ngazquiju ca ra
nttzo ca ndi tuju. Cja jendi car
Jesucristo di tghmiju da moxquija.
2Di penquigd nar carta-na, nuque,
Timoteo. Guehque gui ncja ngu #m
bajtziquigo, como por ré nguehca
dt xihqui nur evangelio, gt toti
car nzajqui ca jin da tjegue. Cam
Tzi Taju jitzi, yojmi cam Tzi Jmuja
Jesucristo da moxquigue, da nuqui
co car tzi ttijqui, cja da jiujtiqui ir
muy.

Advertencia contra ensenanzas falsas

3Bbu ndt pgm pu Efeso, pa gua

ecua jar joy Macedonia, da xihqui
glii cojque pu pa giii xih cat dda
cjahni, jin di yjti ct hermano cu
dda mfeni cu jin gui cierto. 4Gui
xih c&t cjahni-cs, dyo i jajqui cu
mensaje ct i xih c# hermano pu
jé lista qui tjuju cu cjahni ce mi
bbu ya mé yabbs, cja dyo i majmu

bbede cu ji ri hfieh car palabra ca
Ocja, ncjahmu di cierto-ca. Cu to i
gjmu ct bbede-cu#, dé i mbombiju
ctt dda nttoni c# jin te i vale. Jin
gui foxquiju ca cuento-cu pa gu
emejt ca Ocja cja gu tenija car
Jesucristo.

5Nuque, di ddahqui consejo, gui
nzoh ca hermano pa da hfiemeju
car Jesucristo, gohtjo mbo #ér
muyjh, cja da jiejmu gohtjo tema
nttzomfeni. Car Cristo ya x{
ngwhtzibija ca rd nttzo ca mi tujy,
eso, ya jin te da mbeniju. Bba da
dygtiju ncjapt ce hermano, da jogui
da madiju ca Ocja, gohtjo mbo #ér
muyju, cja co hneh qui hfiohuiju. 61
bbsh cu dda cjahni cu xi dabeni te
i nesta pa gu hioj jar hfiu ca Ocja,
cja dé i naju digue ca dda cosa cu
jin gui ntjumuy. 7 Ca cjahni-cw, i
ne da cjaju maestro, pa da ujti ys
pé dda cjahni car ley ca bi man car
Moisés. I majmu palabra ré jitzi,
cja i nzoh ca hermano ncjahmu
guegueja gohtjo di padiju. Pe nucd,
jin gui padi te i ne da xijquiju car
ley, cja jin te i ntjumuy ca i ma.

8Cierto, di padiju, rd z6 ca i man
car ley. Pe i nesta gu mbeniju ter
beh ca i xijquiju ca Ocja pu jar ley,

1 TIMOTEO 1

cja jin gu cjajpija ncaso ca pé dda
mandadmiento o cu pé dda bbede
cu xi jiuhtzitjo yu cjahni. ®Nugdju,
como ngu xté emejt car Jesucristo,
ya jin gui mandadoguiju car ley,
como jin gui ccax c# cjahni cu i oti
ca ra z0. Ca Ocja bi ddajquij& car
ley pa da ccax c cjahni cw jin gui
ne da dygjti guegue, co ni ct i gti
ca ra nttzo, co ni c# i ndyjpite, co
ni c# cjahni cw jin gui tzyja ca Ocja,
cja i tjendiju car religién. Guejti cu
cjahni cu i pohti cér ta, car me, co
ct i pohti pé dda cjahni, bi tteti
car ley pa di castiga-cu. 19Car ley

i ccahtzi hneje cu to i joti bbejiia,
co c# to i joti hfigjg, siendo jin gui
ntjajtihui. Cja i ccax cu hiigjo cu i
yojtsjehui qui minga-hngjghui, cu i
tsjifi yozna. I ccax cu to i tzeh qui
minga-cjahniju pa da nccuti domi,
co cu i fajqui bbetjri, cja co cu i oti
compromiso ga ntjotitjo. Gohtjo-y4,
i ccax car ley, cja co hneje cu pé
dda cosa c# jin gui tzgh ca Ocja. Ya
xti padijy, jin gui tz6 ca cosa-cu.

" Guejti nur evangelio nu Xt emeju,
guejtjo i jaguiju yu cosa ra nttzo,
ncja yw xtd mangua, como jin da
consenti ca Ocja cu to i gte ncjaps.
R4 ndo z06 ca Ocja, guejtjo ra
nttzujpi, cja ri ntzohui gu xo6jtibijs.
Guegue xi ddajqui cam cargo, eso,
di tanguibi nér palabra, cja rd z6
n# hneje.

Gratitud por la misericordia de Dios

12D{ 6jpi cjamadi cam Tzi Jmuju
Jesucristo, porque guegue xi
ddajqui cam ttzedi, cja co nica di
pejpi. Bi ccajtigui, ja di ncja, cja bi
badi, bbu di ddajqui cam cargo,
gua cumpli, eso, bi hiiixqui pa

gu xij y& cjahni nur evangelio.
13Car Jesucristo bi cjagui @r
jmandaderogui, masque mahmeto
nd{ tzani guegue, cja ndi cohmi
cu to mi teni, ndi ndo ghtibi ca
ra nttzo. Nu ca Ocja bi juiguigo,
porque ji bbe ndi padi, écja mi gue
car Jesus ca xcui mejni pa di salva
v cjahni? Guejtjo ji bbe ndi padi,
més maér nttzo ca ndi gte. ¥Nu cam
Tzi Jmuju Jests bi nzojqui co ni car
tzi ttijqui, cja bi perdonagui gohtjo
ca xta ghtibi. Nubbws, di eme, bbu,
cja dd madi gohtjo mbo num tzi
muy.

15Cierto nur jiia-nu, cja ri ntzohui
da hiieme gohtjo yu cjahni: Car
Jesucristo bt ecua jar joy pa bi
guhtzibi y& cjahni ca ra nttzo ca xi
dygtije. Cja nugo, mar ndo ngu ca
ndi tugo. Més ndi ndo ndujpitego ni
ndra ngue gohtjo ca pé dda cjahni.
16Masque mér ndo ngu ca xta
¢tigd ca mar nttzo, car Jesucristo
bi gazqui gohtjo-ca, pa bi nigui te
tza mi ndo juiguigui. Ca xt4 eme
car Jesucristo, di ncjagd ncja hnar
muestra pa da ccajtigui ca pé dda
cjahni cja da badi te tza ngu cér
jmajte ca Ocja. Da ncjaps da hiieme
cja da dotiju car nzajqui ni jabw dri
tjegue. 17Ri ntzohui gu ihtzibiju
ca Ocja, gu ndo xgjtibija cér tjuju,
gohtjo y« cjeya ni jabu dri tzdya.
Guegue ur Rey ca més i mandado,
masque jin di ccahtigoju. I bbdjtjo
gohtjo ur tiempo, jin gui tu. Ddatsje
guegue Ocja, gohtjo i padi, rd ndo
z0, cja ré ndo jitzi qui mfeni. Gu
ihtzibij& cja gu ndaneju géhtjo ur
tiempo. Amén.

18Nuque, Timoteo, #m bajtziquigo,
di ddahqui n&r cargo-n& como ngu

gd tsjihqui madhmeto. Gui mbeni

ja mi ncja bba mi ttixqui pa giii
pejpi ca Ocja. Ca hermano cu bi
nzohqui bi man cu dda palabra cua
xqui xijm# ca Ocja. Bi majmu tema
bbefi giii dygte. Nuya, gui mben
cu palabra cu bi xihqui-cw, cja gui
zedi, gui mpeh quer bbefi. Gui ncja
ngu hnar sundado ca i mpegui pa
da dapi qui contra. Gui mbendi car
palabra xcta hiieme, cja gui dygte
ncja ngu gri padi ga ne ca Ocja. 1°1
bbah c& dda hermano cu xi dygti
cosa c# jin gui tzo, cja ya xi mi padi,
ji mi tz0 cu cosa-cu. Ncjapua xcé
wem pu jar hiiu ca Ocja. 29Ncjapu
xcd wen car Himeneo co car
Alejandro. Nuc#, da fonguigo-ct cja
dt 6jpi ca Ocja da ungui sr tsjejqui
ca Jin Gui Jo pa da mempi car
castigohui. I nesta da ncastiga-cé
pa da jieh ca ri zanihui cér palabra
ca Ocja.

Instrucciones sobre la oracién
Primero, di ne gu xihqui, gui
xih ca hermano, cada bbu

guir jmuntziju, gui nzojmu ca
Ocja, gui mahtiju, gui dyojpiju da
mox ca pé dda cjahni, gohtjo ca
to i bbuy, cja gui dyojpija cjamadi
digue cua bendicién cu i ddajquijs,
gohtjoguigdje como ngu xté emeju.
2Gui dyojpiju ca Ocja da mox cu
gobierno, co gohtjo ct to i pehtzi
qui cargo, pa gu hmupju ré zo, jin
da nigui tujni, cja jin da nantzi
guerra, pa da jogui gu pgjmu cam
bbefiju cja pa jin te da storbaguiju
ca dar joniju ca Ocja. Da ncjapu
gréd hmupju respetado cja jin gu
ndujpiteju. 31 nesta gu nzojmu
cam Tzi Taju jitzi por rd ngue cu

autoridad, como bbu di 6jpiju da
mox cu to i mandado, i tzeh ca
Ocja. Guegue-ca xi nuguija co car
tzi ttijqui, eso, ya xta totija car
nzajqui ca jin da tjegue. 4Cam Tzi
Taju jitzi i ne gohtjo yw cjahni, i ne
da tsjijmu car palabra ca ncjuani,
pa guejti-ca da doti car salvaciénju
hneje. SPorque ddatsje ca Ocja i
bbuy, cja hnaatjo i bbwh ca i bbo
madé, i nzoh céar Tzi Ta jitzi por ra
ngue y# cjahni. Gue car Jests, ca
i tsjifi ur Cristo, como bi ttitzi cja
bi cja ur cjahni pa bi méxquigoju.
6Guegue-ca bi d6 car nzajqui, bi
du pa bi guzquij& ca ra nttzo ca
xta gtijg, gohtjo y to x{ hiieme. Cja
nuya, ya xi nzgh car tiempo pa da
tsjifi gohtjo yw cjahni ja i ncja car
Jesucristo. 7Cja nugo, xi hiiixqui
ca Ocja g4 mensajero, xi cjagui @ér
apostolegui, eso, di dyo, di tangui
nar mensaje-nt. (Como di pejpi car
Jesucristo, di xihquiju car palabra
ca ncjuani, jin di mango bbetjri.)
Gue yu cjahni y# jin gui judio, di
uni #m muy di nzojco-y# pa da
dygjmu nur mensaje n&t i ntjumuy
cja da badi ja dri guatiju jar dye car
Jesucristo.

8Eso, di xihqui ya, gohtjo pu jabu
i mpejni ce hermano, yu hiigjg
da mahtiju ca Ocja, gohtjo mbo
@r muyja. Jin te xtra dyghtibi ca
ra nttzo, ji xtrd huenijy, cja jin to
xtri tsjeyabi. 9Nu yu bbejna da
hmupju ncja ngu ri ntzoéhui, cja jin
da hiiixtsjeju. Da jieju dajtu ca ri
ntzohui y# to i eme car Jesucristo.
Ca dajtu cu da jie da gohmi céar
cuerpojt cja jin di ndo madi. Guejti
cér faju, da tjojqui ncja ngu ri
ntzohui, pe jin da ttghtibi peinado

dra ntji o ga lujo. C& hermana jin
da jion car manera ja dri juex qui
dajtu co adorno ga oro o ga perla
o pé dda tzi doxto ca i muhui ra
ngu. 9Nu cu bbejiia cu xi hiieme,
ri ntzohui da ccahti te i nesta qui
hfiohui pa da métzi. Da ncjaps

dri ttihtzibi cja da tzgh ca Ocja,
hneje. 1"Bbu ra bbuh pu jar tsjodi
y# bbegjfia, da dygde gohtjo ca i
man car hermano ca i ja car cargo,
cja jin da hna fatjo. 12Nugo, jin

di ungui ur tsjejqui nur bbejiia da
yjti ca higjg pw jar templo. Jin
gui tzo6 da mandadobi guegue nur
hiigjg. I toca nur bbejiia da mijtjo,
cja da dyeh ca i jma. ¥Porque ca
Ocja, bbeto bi dygti car Adan, cja
diguebbu ya, bi dyeti car Eva. 1¥Nu
car Adéan, bbu mi dyeti ca ra nttzo,
jin gé tjoti guegue. Gue car bbejha
bi tjoti, como guegue bi hiiemebi
ca bi man ca Jin Gui Jo cja bbeto
bi dyeti ca xqui ccax ca Ocja. Ma
ya, pé bi dygti ncjadipu car dame.
15Cierto i ndo sufri yu bbejiia ca ri
gngui bajtzi, pe ndejma ca Ocja da
motzi pa da bgni rd z6. Guegueju i
nesta da hileme car Jesucristo, da
mah car dame cja co qui familia, da
segue da jion ca Ocja, cja da hmuy
ncja ngu ri ntzéhui.

Cémo deben ser los obispos

Ya xcti dygj nar jiia n&t i man

y# cjahni, cja cierto, hneje: Ca
to i ne da mehtzi car cargo pa da
nu ca pé dda hermano, i ne da pejpi
ca Ocja, cja ra z0 car bbefi ca i ne.
2Nug6, pé di xihqui, ca to da ttun
cér cargo gé pastor o ga obrero, i
nesta da hmuy ra z0 car vida. Jin
te da ddohtibi ca ra nttzo ca xtra

dyete. Jin da ttixi hnar higjo ca
xtrt yohti bbejfia. Da ttixi hnda

ca i penti qui mfeni. Da ntzohmi
ter beh ca da dygte. Da dysti ca ri
ntzohui pa da nrespetabi. Da recibi
cu visita gohtjo cor p6jo. Guejtjo i
nesta da badi ja dri ujti y& pé dda
hermano, cja da mehtzibi paciencia.
3Jin da nti, cja jin da jiongui

tujni. Da fighui cor ttijqui car
minga-cjahnihui, cja da mehtzibi
paciencia. Jin da ma ér muy car
domi, cja jin da ndo ne da jha. Dur
jogui cjahni, da nzofo ra z6 qui
hiiohui. 4Da badi da mandado r4 z6
pw jar ngu, pa da dyejti qui bajtzi,
da hiijihtzibi. SPorque bbs jin gui
padi da mandado jar ngutsje, ¢ja
ncja dri mandado jar ngu ca Ocja,
bbu? 8Jin da ttitzi g4 obrero hnar
cjahni ca cja xi hfieme, porque llega
da hiijxtjo, ncja ngu ga dyeti car
Satan&s. Nubbs, da hna dygti hnar
cosa ca jin di tzo, cja ya jin da jogui
da sirvebi ca Ocja, bbu. 71 nesta

da hmuy ré z0 car hiigjg ca i ne da
cja ur obrero, pa guejti ca cjahni
ct jin gui cuti tsjodi da majms, ra
z0 car vida guegue. Porque bbu di
gte tema cosa ra nttzo car obrero,
da zohmi c# cjahni cu jin gui eme,
cja da figjquibija. Ncjahmu ya xtra
ndah ca Jin Gui Jo, bbu, como xta
ttzan nér palabra ca Ocja por ré
ngue cér vida car obrero.

Cémo deben ser los didconos
8Da ncjapu hneje cu to da cja {

moxte car obrero c# i tsjifi didcono.
Nucw, i nesta da hmuy ncja ngu ri
ntzohui, pa da hifiihtzibi ca pé
ddaa. Jin da dygti ntjoti, da cumpli
ca i ma. Jin da nti, cja jin da ndo

ne car domi. °I nesta da badi ra
z0 ja i ncja nur tzi ddadyo palabra
nu di emej#, como nun#, ri hiieh
ca Ocja-n&. Guejtjo i nesta da
hmuy limpio cér vida, pa jin te

da mbeniju. 19Bbu xta ttixi hnar
hermano pa da cja ur didcono,
bbeto, da nccahtibi car vida pa da
fadi, icja i gti ca rd z6? Cja bbs jin
te i ddohtibi ca dra nttzo, nubbu,
da ttun cér bbefi g4 moxte, bbu,
pa da mox car obrero. " Guejti

cu bbegjfia ct i ne da mox car
obrero, i nesta da hmuy ra zo6 pa
da nrespetabi, hneje. Da jogui da
hiio da visita ca pé dda hermano,
o da nu cu dohtji. Jin da fajquibi
bbetjri qui minga-cjahnijs, cja jin
da nti. I nesta da hmuy g& honrado
pa da mehtzibiju confianza cu pé
ddaa. 12Qui moxte car obrero cu i
tsjifi didcono, cada hnaa da hmubi
hnaatjo car bbejha. Da nzoh qui
bajtziju, cja nucé da dygjte. Cu
hermano-c#&, da mandado ra zo
p jdy nguju. ¥ Hnar hermano ca
x{ ttitzi g4 didcono, bbu xi dygte
ra zo car bbefi, da ndo ttihtzibi
cja da ttemebi. Cja guejtsje guegue
car didcono, ca xcé pejpi ca Ocja
tengu cjeya, guehca da motzi pa da
zedi dri hileme n#ér tzi palabra car
Jesucristo.

La maravilla de nuestra religiéon

14Nuque, Timoteo, di mbeni gu
maé ccajtiqui tza, pe ndejma di
penqui nar carta-na, '>pa bbu gu
dé hua, gui padi ja ncja dri hmsh
ct to da ttun cér cargo p jar ngu
ca Ocja, cja co guejtjo ja ncja dri
hmuh cu pé dda hermano cw i cuati
p. Porque cu to i jmuntzi pw jar

1 TIMOTEO 3, 4

templo, i jiiejmi cér familia ca Ocja
ca ntjumuy i bbuy. Ca ri jmuntzi ca
hermano pa da ncja tsjodi, cja co ca
ri hmuh cua ddaa cu i mandadobi-cu,
guehca i sirve pa da jma nér
palabra ca Ocja, cja guejtjo pa da
nccahtzi cs to i ne da huanihui
hnahfio mfeni cu xi mbentsjeju. Por
rd ngue y& hermano y xi hiieme,

i bbehtzi r4 z6 nur mensaje nu ri
hiieh ca Ocja, cja guejtjo i ntungui,
pa da dysh cu pé dda cjahni.

16 Cierto, rd ndo z0 cja ré ndo jitzi
nur tzi ddadyo palabra nu xtd
emejt. Guejn, ri hiieh ca Ocja-nsu.

Ca Ocja bi cja ur cjahni, bt
cajcua jar joy,

Car Espiritu Santo bi ma, jin te
mi ndujpite car cjahni-ca.

Guejti ce anxe mi jantija guegue
bba mi bbyjcua jar joy, cja bi
hiiihtzibiju.

Cja pé bi tsjih cu cjahni ca mi
mingu gohtjo tema joy, ja mi
ncja car Cristo ca xcui mejni
car Tzi Ta jitzi.

Nubbs, bi hfiemeju rd ngu
cjahni, gohtjo hua jar mundo.

Ma ya, pé bi ttzix p jitzi
guegue, cja nuya bi bbah pu
jabwu bi ttihtzibi cja bi tsjojtibi.

Ncjapu ga ma n#r tzi jogui palabra
n# di emeju.

Los que se apartaran de la fe

Nu car Espiritu Santo x{

xijquiju claro te da ncja bbu
ya xqui guejtipt da guaj nar mundo.
ode, da wen cu dda hermano, da

jieh car palabra ca x{ hfiemeju. Da

deniju ca hnahfio mfeni cu ri hiieh
ca Jin Gui Jo. 2Nu cu to da wenijs,
da dygjti ce dda hfigjg c# i mangui

bbetjri. Cu jidjte-cy, ya jin gui tzuju
ca Ocja. Nim pa di mbenijs, écja

ré nttzo ca ri dyeti ntjoti? 3Metjri
maestro ct cjahni-cu. I ccax yu
hermano, i xijm# jin da ntjajti.
Guejtjo i ccax y& hermano pa jin da
zi tengu clase car jiuni. Nugojy, di
padij&, gohtjo y# te i bbay, xi dygti
ca Ocja pa gu cjajpiju ca te di neju.
Como ya xti padij# ja i ncja ca Ocja,
cja ya xt emeju car Jesucristo, gu
Ojpije mpojcje car Tzi Ta jitzi por

rd ngue ca di tziju, cja gu tzidiju
gohtjo tema jfiuni ca da nigui.
4Gohtjo yu cosa yu xi dyeti ca Ocja,
gohtjo ra zo6-y4, cja i jogui gu tziju,
bbu gu 6jpije mpojcje guegue. Jin
gui cierto ca di bbeh cu dda jfiuni
ca i ccaxquiju ca Ocja, pa jin gu
tziju-cé. SYu te di tziju, bbu di
mahtija ca Ocja car hora ca gu tziju,
guegue i mandado pa da ddajquiju
fuerza cja i bendeci car jiiuni.

Un buen siervo de Jesucristo
6Nuque, Timoteo, gui ujti cu

hfiohui yw palabra yw xtd juxcua.
Gui segue gui mben car hiiu ré z6
ca xi tsjihqui, gue ca ya xqui teni.
Da ncjapu gri zeh ca gri hileme, cja
gui cja ér jogui mefi car Jesucristo.
7Jin gui dyghtibi ncaso c# bbedetjo
ctt i ne da xihquiju ca dda cjahni.
Nxg@ggue cuento-c# cja jin gui
cierto. Ji ri hfieh ca Ocja, cja jin
gui foxquiju pa gu teniju guegue.
Nuquigue, gui zedi ca gri ten cér
hiiu ca Ocja, ncja ngu hnar hfigjg
ca i gti ejercicio cada mpa pa da
zeh car nge. 8Bbu to i oti ejercicio,
i tzi sirve pa da zeh car cuerpo. Pe
bbs to i ungui ér muy pa da den ca
Ocja, més da ndo sirvebi-ca. Bba gu

teniju ca Ocja, da moxquije menta
di bbupju hua jar joy, cja guejtjo
da ddajquiju car nzajqui ca jin
da tjegue, pa gri hmupju guegue
pt jitzi. *Ntjumuy nur jiia na xtd
juxcua, cja ri ntzohui pa gohtjo da
hiiemeju. 19Nugo, como di tohmi
car pa bbu xta ttajqui car nzajqui
ca jin da tjegue, di mpegui, di
ohtibi car bbefi ca Ocja, cja di tzejti
gohtjo tema prueba. Guegue ca Ocja
ntjumuy i bbuy cja i ungui nzajqui
gohtjo y# cjahni, tzadi, car nzajqui
ca di pehtziju hua jar joy. Nu yu to
x{ hfieme car Jesucristo, da ttun-y#
guejti car nzajqui ca jin da tjegue.
1Yu palabra yu di xihqui ya, gui
yjti ca pé ddda, cja gui nzojmu pa
da dywjte. 12Nuquigus, cierto, gir
bajtzi hfigjstjo, pe jin gui ma gui
ungui lugar pa da despreciaqui y
cjahni por rd nguehca. Gui hmuy
rd z0 pa gui cja hnar ejemplo cja
pa da jogui da denqui gohtjo cu
hermano. R4 z6 gri fia, cja ra z6
gri hmuy. Gui majte, hneje. Gui
man ca ncjuani cja gui cumpli quer
palabra. Gui ntzuni pa jin gui dygti
ca ra nttzo. '®*Menta dré tzgtijmago
p#, gui un quer muy gui ccahti
cua Escritura, gui ngmbi gohtjo cu
cjahni, gui xijm# te i ne da ma, cja
gui nzojmu pa da hiiemeju cja da
deniju. ¥Dyo gui dabeni car cargo
ca bi ddahqui car Espiritu Santo, pe
gui mpegui gui dygti-ca. Gui mbeni
ja ncja gé dyuxqui qui dye cu
anciano ca mi ja @r cargoju pu jar
templo, cja co ja ncja g4 xihquiju
tema bbefi giii pefi. Guegue ca Ocja
ya xqui juanqui pa giii sirvebi, cja
guejtsje guegue bi xih ca# anciano
tema cargo di ttahqui.

15Gui segue gui dygti yu xtd
xihqui, gohtjo mbo ir muy, pa da
ccahti ca cjahni, ya xca ngujqui
ca gri ten ca Ocja. 1®Gui mfédi pa
jin gui jieh car hfiu ca ncjuani ca
ya xquir teni. Guejtjo, gui yjti ca
hermano car palabra ra z6 ca xct
nx6di, cja gui segue gui hileme-ca.
Da ncjanu gri tzem pw jabw bi bbwh
ca Ocja, cja hneh cu to da dygh
ca guf ma, guejti-cé& da doti car
nzajqui ca jin da tjegue, hneje.

Cémo portarse con los creyentes

Hnar hermano ca ya xi ntada,

bbu te di gte tema cosa ra
nttzo, jin gui ma gui hna huentitjo.
Gui nzofo cor ttijqui, ncjahmu dir
tague-ca. Cu bajtzi hiigjgtjo, gui
nzofo ncjahma dir cjuada-cé. 2Cu
chujchu, gui nzofo, ncjahms dir
me-ct. Cu bajtzi bbejfiatjo, gui
nzofo ncjahmu dir ncjugue-cs,
pe gui jiia ur huenda ja ncja gri
fiahui-cu.

3Gui f6x cu ddanxu cu i ddatsje,

ct ujtjo to da motzi. 4Pe bbu i bbuh
qui bajtzi o qui bbejto hnar ddanxu,
guegue-ct da nxodi da dygti ca i
ne ca Ocja, da nd qui familia, da
cohtzibi car me, cér ta ca i tujpi.
Bi jogui pa da dygtiju-ca, como i
tzgh ca Ocja bbu di foxju cam taju
cja co cum meju. SHnar ddanxu ca
de vera i ddatsje, jin to i bbuy pa
da ccahti, guegue i ndo jon ca Ocja,
dé i mahti. Pa ur xuy i nzofo pa da
motzi, como jgntsje-cd i tghmi-ca.
6] bbuh cu dda ddanxu cu i gte
jontsje ca i netsjeje. Ri ma ér muyja
nar mundo. Masque i cjadi &r
nzajqui car ndodyojs, pe ya jin gui
sirvebiju ca Ocja cu bbejiia-cu. 1

nesta gui xih c# hermano da nu qui
pariente ct xi ngojmu# ddanxu, pa
jin da zanguij& cu cjahni cu jin gui
eme, jin da majms, jin di cjajpiju
ncaso cam familiaja. 8Nugoju, bbu
jin di nuj& cam familiajw, jin di
gtije ca i man cér palabra ca Ocja,
bby, cja jin te ntjumuy dar emeju.
Gu mbeniju, hasta yu cjahni y&
jin gui eme nur evangelio, i nd qui
familiaju.

9Nu cu ddanxu c# jin te i
bbzh qui familia cja i nesta da
nd ca hermano pw jar templo, gui
jiiuhtzibi qui tjuju jontsje cw i pehtzi
sesenta cjeya o mas ré ngu cja xi
ntjajti jendi hna veztjo. 1°Guejtjo i
nesta da fadi, écja i bbuy ra z6 car
vida? ¢{Cja xi tede ré z6 qui bajtzi?
¢Cja x1 cuajti visita? ¢Cja xi cjajpi
jmandado cw to i sirvebi ca Ocja?
¢Cja xi mox ca to mi sufri? éCja xi
dygti pé dda cosa ca# mi nesta di
ttote?

Jin da tjux qui tjuju ca ddanxu
cu bajtzitjo. Nucs, jin da ne da
hnatsje, cja jin da ne jgntsje car
Jesucristo da deni. Da neju pé da
jion car dame, da yojpi da ntjajti.
12Cu ddanxu cu bajtzitjo, masque
di gti compromiso pa di hnatsje
cja di sirvebi jofia ca Ocja, jin da
cumpli cér palabraju. Cja bbs jin da
cumpli ca x{ majmsu, da ndujpiteju.
B3Guejtjo hne, ca ddanxu cu ji bbe
i nchujchu, bbu ddatsje ga hmuy i
nxodi da ndajnitjo, pe jin gui jontjo
da ndajni, guejtjo da hiio gohtjo
y& ngu, da hfiaxtetjo pa pé dri
ngoxte hnaguadi, da man ca jin gui
mportabi. ¥Nugo, di mang6, més
bi jogui bbe pé da ntjajti ce ddanxu
ct bajtzitjo. Nubbs, da hmuth qui

bajtzi, da dehmi pu jdy nguju pa da
ccahti qui familia, cja ncjap# jin da
ttungui lugar cam contraja pa da
ma, jin gui tz6 car hilu ca di tenijs.
15Porque i bbuh cu dda ddanxu cu
ya xi wem p# jar hiiu ca Ocja, ya xi
ndeniju car Satands.

16Yw hermano yu xi hiieme car
Jesucristo, bbu di hfigjg o di bbejiia,
bbs i hfifth hnér pariente o hnar
familia ca xi ngoji ur ddanxu, i
nesta da motzi. Jin gui gue car
congregaciéon da motzi. Nu car
congregacién da jogui da mox ca
ddanxu cu de vera jin gui bbay to
da motzi.

17Digue ct hermano cw i bbu ér
cargojt cja i mandado ga anciano
p# jar templo, bb#t ra z6 ga dygti
cér bbefi, ri ntzohui da ttihtzibi, cja
guejtjo da nccuhti. Nu ca anciano
ct i predica cja i ujti ca pé ddaa
cér palabra ca Ocja, nucs, mas dra
ngu i nesta da nccuhti c&, como
i dedicaju cér bbefi ca Ocja. 18Gu
mbenij ja ncja ga mam p# jar
Escritura. I ma ncjahua: “Jin gui
tuhtibi car ne car ndani bbu ga
tinttey.” Guejtjo i ma: “Ri ntzohui
da nccuhti car mefi, da ttun car
tjaja.”

19Jin gui cjajpi ncaso car cjahni
ca te di jgxi hna c& anciano cu i ja
cér cargo pu jar templo, di xihqui,
guegue-ca xtru dygti ca ra nttzo.
I nesta da hmuy yo o jiiu testigo
cu xtra ccahti car hermano xtri
dygti car cosa ca xi jma. 29Bbu i
bbzh hnar hermano ca di segue
di ¢ti ca ra nttzo, bba ya xcd nzoh
hnanguadi, cja ji xca ne xcé dygde,
nubbs, gui yojpi gui huenti pw jabu
da dygh c& pé dda hermano, pa

santa da ntzohmi guegue-cy, cja da
zu dri dyetiju ca ra nttzo. 21Gui
ccahti ja ncja ga hmuy gohtjo cu
hermano. Gui cjajpi gohtjo parejo
ncja ngu xtd xihqui hua, cja gui
mbeni, bi jantiqui ca Ocja ja ncja
gri dygti quer bbefi. Guejtjo bi
jantiqui cam Tzi Jmuju Jesucristo,
cja co qui anxe ca Ocja cu xi juajni
pa da motzi da dygti jujticia. Parejo
gri nd gohtjo ca hermano, como ngu
ga ne ca Ocja. Jin gui ma gui tzu ca
hnaa, gui jiejtjo, masque xtra dygti
ca jin gui tzo, cja ca ddaa ya, gui
ndo huenti-ct. 22Jin gui hna hiixti
hnar hermano pa da sirvebi ca Ocja,
bbu jim be gui padi, écja rd z0 car
vida? Bbu gui hiiixi hnaa ca jin di
tz6 cér vida, i tzadi ncjahmu gui
mangue, rd z0 ca i gti car cjahni-ca.
Cja hnehquigue, gui hmujque ré zo,
pa jin te gui tugue, hneje.

23 Jin da jondi car deje gui tzi,
sino gui tzi tza# #r vino hne, pa
da joh quer muy, como segue gui
tzohui jini.

24Cu dda cjahni cu xi dyeti ca ra
nttzo, ya xqui ndo fadi te xi dygte.
Guejtjo, ya xqui fadi, bbu xta tjampi
ar huenda cs cjahni-cs, da ttun car
castigoju. I bbtth cu pé dda cjahni
ya, guejti-ctt i gti ca ra nttzo, pe
ji bbe i fadi te xi dygti-ca. Hasta
después, da nigui-ca, cja nubbs,
da ttembi cér castigo-cw, hneje.
25Guejti car cjahni ca i oti ca ra zo,
da ndo fah-ca, o bbs ji bbe i fadi,
jin gui tz6 dé da cjohmitjo.

Ca hermano cu i bbah qui
jmu cw i pejpi, cada hnaa da

hiijhtzibi car jmu, pa jin da ttzan
cér tjuju ca Ocja, cja jin da jma, jin
gui tz0 nér palabra guegue. 2Cua

hermano c# i pejpite g4 muzo, bbu
i eme qui jmu hneje, jin da hiiixtsje
car hermano car muzo, cja jin da
ntgxtihui car jmu. Cierto, ér cjuada
ya-ca, como hnaadi ca i emehui.

Pe ndejma da mben ca hnaa ca i
pejpite, ri ntzohui da mox car jmu
cja da madi, porque guegue-ca xi
hfieme cam Tzi Jmuja Jesucristo
hneje, cja ya xi &r hiiohui. Gui

xih cu cjuada cu i pefi gd muzo da
dygijtija nur palabra-ns.

La religién y el contentamiento

3Ndejma i bbuh cu to i ujti yu
hermano hnahfio mfeni, cja jin
gui eme car palabra ca ri hiieh
cam Tzi Jmuju Jesucristo. Ncjuani
car palabra-ca, cja i xijquiju ja
ncja gu hmupju hua jar joy pa gu
tzopiju ca Ocja. 4Cu cjahni-cu, i
ndo hiiixtsjejs, ga majmu, gohtjo
ya xqui padij, hni, jin te i padijs.
Dé i hfionija nttoni c# jin te i sirve,
cja i ntgxtija g4 palabra. Cu to i
gte ncjapw i huihtzijy, i huenijs, i
tzajteju, i joxi bbetjri qui hfiohuijs,
cja i mbeniju nttzomfeni. 3Jin gui
tzoya ca ri ntujnihui ca pé ddaa. Ya
jin gui tz6 qui mfeni c& cjahni-c#,
como ya xi jigjmu car hiiu ca rd
z0 cja co car palabra ca i man
ca ncjuani. I majmu guegue-c4,
gu tenija nér hiiu ca Ocja pa gu
tajm# domi rd ngu, gu cjaju rico.
Nuquigue, jin gui ten cu to i gte
ncjapu. 8Cierto, bbu di emeju car
Jesucristo cja di bbupju pa gu
tzgpijua guegue, ncjahms di ricoju.
Masque jin tza i ngu ca di jaju, di
mpdojmau co guehcd. 7Gu mbeniju,
bba ndd hmupjs, jin te dé jaja hua
jar mundo. Guejtjo, bbu xt4 tuju,

jin te gu jaxiju. 8Eso, ri ntzéhui gu
mpojmu bbu di pehtziju ca te gu
tziju cja co dajtu pa gu jeju. 9Nu ca
to i ne da cja ur rico, i cuati ca Jin
Gui Jo, cja i joti pa ya jin da mben
ca Ocja. Nuya, gue car domi méas
da ndo mben-ca. Nuya, da ma #r
muy ctt dda cosa c# ji ri ntzohui, cu
da dyghtibi mal. I ncjaps ga bbej
yu dda cjahni. 19Bbu to i ne da ndo
jfia car domi, por digue-ca, ri hile
rd ngu clase cu ttzomfeni. I bbu

ctt ddaa cu xi ungui ér muyja da
jmuntzi domi, cja xi jiejmu ca mir
hiiemeju car Jesucristo. Nuc#, jona
car sufrimiento xi ndoti-cé.

La buena lucha de la fe

" Pe nuquigue, como gui sirvebi
ca Ocja, jin gui ma gui dygti ca
cosa-ct. Nuque, gui jion ca Ocja cja
gui mbeni ter beh ca i tzejg, pa gui
hmuy ncjaps. Gui hmuy g4 honrado,
gui tzejti ca te da ncja, cja jin da
gaxi ir muy. Gui mah quir hiohui,
cja gui pehtzibiju ur ttijqui. 2Gui
mpegui pa gui tapi ca Jin Gui Jo, cja
guejtjo pa gui tapi car voluntad cu
pé dda cjahni, pa da hiieme ca Ocja.
Gui zedi pa gui tah car premio ca
i najtiqui ca Ocja, gue car nzajqui
ca jin da tjegue. Xi nzohqui ca
Ocja pa da ddahqui car nzajqui-ca,
cja nuque, ya xcd hiieme. Mar
ngu c cjahni ca bi dygh bbu ngt
do quer testimonio, ngd ma, ya xi
ngui eme car Jesucristo cja ngui
ten-ca. ¥ Nuya, di mbembiqui, bi
jantiguiju car Tzi Ta jitzi. Guegue
i ungui nzajqui gohtjo yu i bbuy.
Guejtjo bi jantiguiju car Jesucristo,
cja guegue-ca jin g ntzu bba mir
hmoh mfrente car Poncio Pilato pa

bi xih ca ncjuani. Di xihqui, bbs,
gui mbeni, bi jantiqui guegue-cy,
cja gui nd ré zo6 car cargo ca xi
ddahqui ca Ocja. Gui mfédi pa gui
hmuy ré z0, pa jin da ttzan nér
palabra ca Ocja, cja pa jin te gri
ndujpite bbu pé xtu eh cam Tzi
Jmuju Jesucristo. 5Bbu xta zgh
car pa ca xi man cam Tzi Taju jitzi,
nubbs, pé xtu eh cam Tzi Jmuyjy, cja
gu ccahtiju gohtjo ja i ncja. Da ndo
ttihtzibi cam Tzi Tajw jitzi, porque
ddatsje guegue ré nzedi cja mas
ra ndo jitzi qui mfeni. Guegue ur
ndo Rey, i mandadobi ca pé dda
rey. Guegue ur Jmu, i mandadobi
cu pé dda jmu. 1®Ddatsje ca Ocja i
bbuy, jin gui tu. I ndo yoti cér tjay
ra ndo nti, pe guejtsje guegue jin
gui nigui. Jin gui tzo to da guati
pa da ccahti. I ndo ja car poder
cja i mandado gohtjo ur tiempo. Ri
ntzohui da ttgjtibi cadr jmandado
cja da ttihtzibi guegue, ni jabw dri
tzoya. Amén.

17Nu ca hermano cu i ja domi hua
jar joy, gui nzofo, gui xijmy, jin da
hiijxtsje, cja jin da despreciabi ca
ddéa cw jin te i ja. Guejtjo gui xijms,
jin cjua da hileme qui riquezajs.
Gui mbembijs, jin gui fadi écja da
dura-c& o da hna bbejtjo? Nur domi,
jona hua jar joy i sirveguija. Jin gui
foxquija pa gu toti cam nzajquija

pa ca pé hnar vida ca ba eje. Nu

ca Ocja, gohtjo ur tiempo i bbuy,
cja guegue i ddajquija gohtjo ca di
pehtzijg, pa gu hmupju rd z0 cja gu
mp6jmu. Gui xih ce hermano cu i
tzi ja, gue ca Ocja da ndo hfiemeju.
18Gui xijmu da xohti @r dyeju, co
céar domi i jaju da mox qui hiiohui,
da juijquiju c# jin te i ja, da uniju
cu to i nesta. '¥Bbu da dygtiju
ncjaps, ncjahmu da jmuntzi riqueza
pt jitzi, cja menta i bbwjti hua jar
jOy, da mben cu cosa ré z0 cua bi
cja p# jitzi. Da ncjaps da ungui ér
muyja pa da mehtzi car nzajqui ca
jin da tjegue.

Encargo final a Timoteo

20Nuque, Timoteo, di mbembiqui
gui fodi ré zo car palabra ca xi
tsjihqui, gui teni, cja gui segue gui
yjti ca pé ddaa. Jin gui hiieme cu
cjahni cu i yjti tema hfu ca ji ri
hiieh car palabra ca Ocja, como jin
te ntjumuy c&t hiiu-ce. Ca maestro
ct i ne da xih ca hermano da
den cu mfeni-cy, i majms, xi ndo
nxodij& cja i ndo pajm# ja i ncja
ca Ocja, cja hnj, jin te i pah-cu. 211
bbsh c&t dda cjahni ca xi nden ca i
man ck maestro-c, cja ya xi jigjmu
ca mir hfiemeju car Jesucristo.

Nu ca Ocja da moxquiguejt co ni
cér tzi ttijqui, gui gohtjoja. Amén.





